
20 September 2010

Beste Lunsklip Verkenner,

LUNSKLIP KEURKAMP:  10 – 13  Desember 2010
Ek nooi jou graag uit na Lunsklip se Keurkamp vir Lunsklip 2011. Jy ontvang hierdie uitnodiging omdat jy in 2010 die Selfbehoud Spesialisasie op Lunsklip voltooi het en die kampbestuur jou aanbeveel het as ’n moontlike keurgroeplid.

Lunsklip is die moeder van Selfbehoud. Meer nog, Lunsklip is (behalwe vir die PV-kamp) die enigste kamp uitsluitlik vir senior Verkenners. Lunsklip 2011 is jou laaste geleentheid om deel te wees van hierdie groep besonderse Verkenners. Boonop is Lunsklip in  2011 50 jaar oud! Jy kan deel wees van die geskiedkundige geleentheid deur in te skryf vir die Keurkamp.

Keurkamp is:
· ‘n Besonderse ervaring net vir geregistreerde Voortrekkers.

· Net vir Verkenners wat aan die vereistes van die Selfbehoud Spesialisasie voldoen het en dit op Lunsklip deurloop het.

· Die kamp waar ons jou integriteit gaan toets omdat die omstandighede van die Keurgroepe op Lunsklip vereis dat die Keurgroeplede vertrou moet kan word.
·  ‘n Fisiese toets maar volgens die individu se vermoë en nie die groep s’n nie.
· ‘n Kamp van keuses. Jy gaan nog baie inligting op die kamp kry om jou keuse tussen Buitegroep en Varia te kan maak.
· ‘n Een keer in ‘n leeftyd belewenis – moet dit nie misloop nie!
Die administratiewe reëlings is as volg:

· Die kampdatum is Vrydag 10 Desember 2010 om 18:00 tot Maandag 13 Desember 2010 om 12:00.

· Die kampterrein is net buite Pretoria uit met Garsfonteinweg. Elkeen is verantwoordelik vir sy eie vervoer na en van die kamp.

· Die kampgeld is slegs R100. 

· ‘n Inskrywingsvorm is vir jou ingesluit. Detail vir betaling en pos van jou vorm is op die inskrywingsvorm.
· Die sluitingsdatum vir inskrywings en kampgeld is 31 Oktober 2010. Indien jy enige probleme met jou inskrywing het, skakel asseblief dadelik vir Tannie Janie van Heerden by (012) 996 0201 saans of 082 582 6354.
· ‘n Volledige inligtingsbrief word aan jou gestuur na jy ingeskryf het.
Lunsklip nooi jou om te kom deel in die Lunsklip 2011 avontuur. Gebruik die geleentheid!

Lunsklipgroete

Oom Jan van Heerden

Kampleier
WEES MEER

